
 

 

Prilog 1 – Pravni Okvir 

 

 

1. Pravni okvir  

1.2. Pojmovniki 

Kurikulum je uredba. Na osnovu kvalifikacijskog profila 
kurikulum reguliše strukturu i sadržaj studija.  

Komisija za kurikulum je komisija u okviru univerzitetskog 
senata s pravom odlučivanja. Odluke koje se tiču uvođenja 
ili izmjene kurikuluma zahtijevaju odobrenje Senata.  

Ispitni pravilnik određuje vrste ispita i ispitne metode, kao i 
sve dalje odredbe koje se tiču ispitne procedure.  

Dodiplomski studij je redovan studij koji služi naučnom 
obrazovanju i profesionalnom predobrazovanju. Ovaj studij 
vodi ka kvalificiranju za profesionalnu djelatnost. 
Dodiplomski studij obuhvaća 180 ECTS kredita, što 
odgovara trogodišnjem studiju.  

U okiviru dodiplomskog studija predviđena je faza 
uvođenja u studij, koja se sastoji od predavanja koja služe 
informiranju i orjentiranju studenata, kao i stručnih 
predavanja specifičnih za određeni studijski pravac.  

Dodiplomski radovi su samostalni pismeni radovi koji se 
pišu tokom dodiplomskog studija, odnosno u okviru 
pojedinih predavanja. Veličina i broj ovih radova, kao i broj 
ECTS kredita koje donose definira kurikulum. U okviru 
jednog dodiplomskog studija može biti predviđen jedan ili 
više dodiplomskih radova.  

Diplomski / master studij je redovan studij koji omogućava 
produbljenje i dopunu predhodno završenog studijskog 
stepena koncentriranog na naučno obrazovanje i 
profesionalno predobrazovanje. Diplomski studij obuhvaća 
najmanje 120 ECTS kredita, što odgovara trajanju studija 
od dvije godine.  

Preduslov za upis diplomskog studija je uspješno 
okončavanje srodnog dodiplomskog studija ili 
odgovarajućeg drugog studija, pri čemu su ti studiji 
definirani kurikulumom.  

Diplomski rad je naučni rad koji se piše u okviru 
diplomskih studija. Pisanjem ovog rada studenti trebaju 
pokazati da su sposobni da naučne teme na zadovoljavajući 
način obrađuju samostalno, kako sadržajno, tako i 
metodološki.  

Svaki austrijski univerzitet može s drugim austrijskim 
univerzitetima zajednički provoditi studijske programe. 
Ppredavanja u okviru jednog studija u tim slučajevima 
raspoređena su po više univerziteta koji ih nude. 
Kurikulumom se mora predvidjeti koji ispiti se polažu na 
kojim univerzitetima. Akademsko zvanje međutim može 
dodijeliti samo jedan od tih univerziteta.  

Programi s dvostrukom diplomom (engl. „double degree“) 
su redovni studiji koje zajednički provode austrijski 
univerziteti i inostrane obrazovne institucije. 
Karakteristično za ovu vrstu studija je da institucije koje ih 
nude unaprijed definiraju udio pojedinih institucija u 
studijskom programu.  

 

Akademska zvanja 

Univerziteti imaju slobodu u uvođenju dodiplomskih 
(bachelor) i diplomskih (master) studija. Nakon završetka 
dodiplomskih i postdiplomskih studija dodjeljuje se zvanje 
„Batchelor“, odnosno „Master“ uz dodatak definiran 
kurikulumom.  

U vrijeme pripreme ovog Priručnika, austrijski predsjednici 
senata i prodekani su radili na izradi nacionalnog rješenja 
za nomenklaturu akademskih zvanja. Obim oznaka i 
dodataka akademskim zvanjima treba biti sveden na 
minimum. 

Na programima s dvostrukom diplomom (double degree) 
akadmsko zvanje može biti dodijeljeno na zajedničkom 
dokumentu austrijske i inostrane obrazovne institucije. 
Diplomirani studenti stiču akademska zvanja obje države 
kao i s njim povezana prava.  

